
– Samlaða virksemið hjá landi og komm­
unum skal viðgerast undir einum og, um 
neyðugt, verða tálmað við lóg.

Tað segði Framsókn í fráboðan til fjøl­
miðlarnar um dagarnar. 

Ikki tí, vit kenna øll ávaringarnar sum 
koma, tá land og kommunur seta ferð á há­
konjukturin við at seta enn fleiri byggiverk­
ætlanir í gongd, hóast tað privata koyrir við 
fullari ferð.

Tað var Keynes gamli sum segði, at stat­
urin skal fylla holini í eftirspurninginum 
við at føra ein ekspansivan fíggjarpolitikk 
í ringum tíðum – tá lágkonjukturur er. Hin­
vegin segði hann, at ein kontraktivur fíggj­
arpolitikkur virkar linnandi í góðum tíðum, 
tá búskapurin koyrir við fullari ferð í einum 
yvirupphitaðum búskapi.

Hetta er so skilagott, at og tað øll. Tað 

halda politikararnir eisini. Tað er bara tað, 
at politikarar halda seg vita betur, enn sjálv 
búskaparfrøðin, hvat loysir seg best beint 
nú. Tí politikarar skulu seta síni fingramerki 
á politikkin. Fyri politikaran hevur tað so 
sera stóran týdning, at veljarin veit, at tað 
var akkurát hesin fantastiski politikarin 
ella politiski flokkurin sum gjørdi akkurát 
hesa verkætlanin, sum hevur so ræðuliga 
stóran týdning, at teoriirnar hjá Keynes og 
øðrum góðum monnum mugu víkja akk­
urát nú.

Men seinni, kanska tá hesir politikar­
arnar eru farnir í andstøðu, tá støva vit 
Keynes avaftur og siga, at landið skal føra 
ein kontraktivan fíggjarpolitikk soleiðis, at 
landið ikki setir meira ferð á búskapin enn 
gott er.

Og so renna vit okkum aftur í endaleysa 

kjakið, hvørt tað eru kommunur ella landið, 
sum skal tátta í. Og meðan fólk kjakast, so 
verða íløgur gjørdar – um ikki fyrilitarleyst, 
so í øllum førum so óskipað, at búskapurin 
hitnar ov nógv.

Men hvussu ber tað til, at eingin poli­
tiakari og eingin stjórn megnar at stýra eftir 
skilagóðu og einføldu búskaparteoriunum 
hjá Keynes? Í húsarhaldinum duga vit tað 
so nøkulunda, til vit lata okkum taka av fót­
um av tølandi tilboðum um, at vit gerast 
ríkari av at læna enn fleiri pengar.

Er tað veruleiga so einfalt sum tað, at her 
er talan um »andre folks penge«, ella er pol­
itikarar býttari enn fólk felst?

Fólkið fær so teir politikarar, tað velur. 
Hví kann tað ikki vera skilagott at tátta í 
búskapin?

Betur seint enn ongantíð, sigur orðatakið.
Umsíðir hevur Tórshavnar kommuna tikið 

seg saman at gera eitthvørt við ferðsluruðuleik­
an, sum er á vegamótinum Hvítanesvegur/Eyst­
ari Ringvegur um morgnarnar. Eyðvitað hevur 
tað møtt um ferðsluna móti Havnini, men tað 
hevur skapt ein øgiligan ruðuleika seinnapartin, 
tá ferðslan gongur út úr Havnini. Ferðslan yvir 
við Strond hevur gingið so væl út úr býnum. Tí 
á Eystara Ringvegi snarar hon til høgru uttan 
trupulleikar.

Men nú eru trupulleikar. Stórir trupulleikar. 
Soleiðis sum ljósini eru innstillað, so sleppa 
bara fimm bilar sum koma eystaniífrá at snara 
til høgru, hvørja ferð tað lýsir grønt. Tí er røðin 
oman til Boðanesheimið –nakað, sum ongantíð 
er hent áður.

Merkisvert er eisini, at ferðsluljósini koma nú,  
tá Sudentaskúlin flytur 
út í Marknagil, sum 
lættir munandi um 
ferðslutrýstið. Óivað 
onkur innstilling, sum 
skal broytast...

Vilja síggja síni fingramerki

Tað sum skuldi 
vera gott var ringt

NÝGGJ FERÐSLULJÓS

Føroyar og Het­
land	– fiskivinna og 
vinarlag

– Allir festivalar og onnur bjóða 
tónleik á rættiliga høgum altjóða 
støði!

Hetta er ivaleyst eitt av árunum innan 
tónleikin, har eg havi upplivað hann mest 
áhugaverdan, tí seinasta innan útgávur og 
annað hava neyvan verið á hægri støði. 

Fara vit nøkur ár aftur í tíðina, var tað ikki 
henda tøkniliga góðskan, ið setti skránna, 
men tónleikurin hevur so ómetaliga størri 
møguleikar at føra seg fram, tí tøknin hevur 
og setur dagsskránna.

Mong hava havt hetta við ummælum og 
at hava eina meining um avrikini, og er mín 

klára meining, at hava vit ikki kritiska og 
stimbrandi eygað, verður samlaða úrslitið 
ikki tað besta.

Tað er spennandi at fylgja einstøku 
útgevarunum, sum onkursvegna vilja gera 
sítt egna serstakt, ið sjálvandi er við at seta 
teirra avrik á skrá. 

Tónleikurin hevur øll hesi árini sett sær 
fyri at mennast, tí taka vit umhvørvið innan 
umstøður til upptøkur produktión og annað, 
er tann sjálvkritiska menningin bara vaksin.

Gott tónleikasummar!
Fríðálvur A. Jensen

Tónleikaligt summar til øll

